
LEBIH banyak bantuan untuk membiayai 
kos perubatan telah diberikan kepada pesakit 
yang memerlukan  dalam tahun kewangan 
(FY) 2017.

Menurut kenyataan Kementerian Kesiha-
tan  (MOH)  berikutan  penerbitan  Laporan  
Tahunan skim MediFund semalam, lebih $149 
juta dana bantuan MediFund telah diberikan 
kepada  pesakit  yang  memerlukan  bagi  
FY2017.

Jumlah itu merupakan kenaikan 4.1 pera-
tus berbanding $143.9 juta yang diberikan 
tahun sebelumnya.

Kenaikan itu juga sejajar dengan peningka-
tan jumlah permohonan yang berjaya pada 
FY2017, iaitu 1,179,525 permohonan.

Jumlah itu 3.8 peratus lebih tinggi berband-
ing  1,136,413  permohonan  berjaya  pada  
FY2016.

Secara purata, jumlah bantuan MediFund 
yang diberikan ialah $953 bagi setiap rawatan 
dalam hospital, manakala rawatan yang tidak 
perlu dimasukkan ke hospital pula ialah $85.

Daripada jumlah $149.8 juta yang dikeluar-
kan untuk membantu melunaskan bil pesakit 
yang memerlukan bagi FY2017, sebahagian 
besarnya – iaitu bantuan sebanyak $119.9 juta 
– disalurkan kepada pesakit di hospital dan in-
stitusi awam. 

Jumlah ini lebih tinggi berbanding $118.9 
juta yang disalurkan bagi tujuan yang sama pa-
da FY2016.

Sementara itu, lagi $29.8 juta diberikan ke-
pada pesakit di kemudahan penjagaan jangka 
pertengahan dan jangka panjang (ILTC).

Jumlah ini  juga lebih tinggi  berbanding 
$25.1 juta yang disalurkan bagi tujuan yang sa-
ma pada FY2016.

Menurut MOH, kenaikan itu disebabkan 
peningkatan jumlah kemudahan dan pesakit 
yang mendapatkan rawatan di kemudahan 
tersebut, hasil usaha MOH memberi pesakit ak-
ses lebih baik kepada penjagaan masyarakat.

MOH juga berkata wang tambahan turut 
disuntik kepada dana MediFund, sekiranya ba-

jet mengizinkan bagi mengukuhkannya se-
bagai jaring keselamatan.

Secara keseluruhan, jumlah modal Medi-
Fund mencecah $4.5 bilion selepas menerima
suntikan  dana  sebanyak  $500  juta  pada  
FY2017, menurut MOH.

MediFund bertujuan membantu warga Sin-
gapura yang tidak mampu membayar bil peru-
batan walaupun dengan subsidi pemerintah, 
dengan menggunakan  insurans  MediShield  
Hayat dan Medisave.

MediFund Silver dan MediFund Junior mas-
ing-masing menawarkan bantuan khusus bagi 
warga emas dan kanak-kanak daripada keluar-
ga memerlukan.

MediFund juga memastikan agar tiada war-
ga gagal mendapatkan penjagaan perubatan 
sewajarnya kerana mereka tidak mampu mem-
bayar bagi kos rawatannya.

Keterangan lanjut tentang Laporan
Tahunan MediFund boleh didapatkan dengan 
m e l a y a r i l a m a n w e b M O H d i
www.moh.gov.sg.

Amrin bergelar bapa 

Jumlah bantuan MediFund bagi 
pesakit memerlukan meningkat

– Dana endowmen yang dibentuk pemerintah

– Ia jaringan keselamatan yang menyediakan bantuan bagi 
pesakit warga Singapura yang menghadapi masalah 
kewangan dan kesukaran untuk melunaskan bil perubatan 
walaupun dengan subsidi pemerintah, dengan menggunakan 
insurans MediShield Hayat, Medisave dan wang tunai

– Setiap institusi yang diluluskan MediFund mempunyai 
Jawatankuasa MediFund yang bebas untuk 
mempertimbangkan dan meluluskan permohonan

– Jawatankuasa itu memutuskan jumlah bantuan yang wajar 
diberi

– Jumlah bantuan yang diberi juga bergantung pada keadaan 
kewangan kesihatan dan sosial pesakit serta keluarganya, 
selain jumlah bil perubatan

SEKUMPULAN penyelidik Uni-
versiti Teknologi Nanyang (NTU) 
dan Hospital Tan Tock Seng (TTSH) 
telah menghasilkan satu alat peruba-
tan bijak yang boleh dipegang yang 
dapat membantu pemintasan awal 
bagi pesakit yang menghidap keg-
agalan jantung tersumbat.

Inovasi mudah alih itu yang keli-
hatan seperti stetoskop terdiri dari-
pada sensor akustik yang disam-
bung kepada sebuah telefon bijak.

Ia membenarkan pemintasan aw-
al dengan membenarkan pesakit me-
meriksa cecair lebihan dalam pepa-
ru di rumah.

Pengumpulan cecair dalam pepa-
ru, yang menyebabkan seseorang 
sukar bernafas,  merupakan simp-
tom biasa kegagalan jantung tersum-
bat.

Satu daripada setiap lima pen-
duduk dunia  berisiko menghidap 
kegagalan jantung tersumbat dan ke-
jadian sebegini bertambah sedang 
usia meningkat.

Memandangkan tiada penawar 
bagi penyakit itu, pesakit boleh me-
mantau sendiri kesihatan mereka se-
cara lebih teliti dengan membuat pe-
rubahan kepada gaya hidup atau pe-
rubatan bagi mencegah fungsi jan-

tung daripada merosot.
Pada masa  ini,  pesakit  hanya  

boleh  memeriksa  pengumpulan
cecair dalam peparu dengan men-
jalani  pemeriksaan klinikal,  yang 
boleh dianggap agak subjektif.

Atau menerusi pengimbasan dan 
ujian petanda bio serum, yang agak 
mahal dan mengambil masa yang 
lebih lama.

Alat tidak invasif ini dihasilkan 
sekumpulan pakar pimpinan Profe-
sor Madya Ser Wee dari NTU dan 
Profesor Madya David Foo dari TT-
SH.

Pada masa ini ia masih lagi proto-
taip dan alat ini mampu mengesan 
sebarang  pengumpulan  cecair
dalam peparu  dalam tempoh 10 
saat apabila diletakkan pada dada 
atau belakang tubuh si pesakit.

Dalam satu kajian perintis meng-
gunakan  bunyi  peparu  yang
dirakam daripada  kegagalan  jan-
tung  tersumbat  pesakit,  Profesor  
Madya Ser dan pasukannya menda-
pati alat itu mempunyai ketepatan 
lebih 92 peratus dalam mengenal 
pasti pesakit dengan masalah seru-
pa – perbandingan dibuat dengan 
kaedah diagnosis  piawaian emas,  
seperti X-rays dan imbasan CT.

Dapatan tersebut kali pertama 
dibentangkan di Persidangan Ant-
arabangsa  Tahunan  Kejuruteraan  
IEEE dalam Persatuan Perubatan 
dan Biologi 2012.

Profesor Madya Foo, yang juga 
ketua Kardiologi di TTSH, berkata:

“Pesakit  boleh  memantau
keadaan  mereka  di  rumah  dan  
menggunakan alat tersebut setiap 
kali sukar bernafas.

“Ia  dianggap  titik  perubahan  
dalam  pengurusan  bagi  pesakit  
yang mengalami kegagalan jantung.

“Ia juga menawarkan diagnosis 
akut yang pantas dan tepat bagi keg-
agalan jantung dalam situasi simp-
tom sesak nafas.”

Profesor Madya Ser dari Sekolah 
Kejuruteraan Elektrikal dan Elek-
tronik NTU pula menambah:

“Pada  masa  ini,  diagnosis
sedemikian hanya boleh dijalankan 
menerusi  pemeriksaan  klinikal,
yang tidak dapat dilakukan kerap.

“Alat  perubatan  bijak  kami  
boleh digunakan sesiapa,  di  ma-
na-mana dan sekerap mungkin, just-
eru membuka peluang kemungki-
nan pemintasan awal kegagalan jan-
tung tersumbat.”

Alat perubatan bijak kesan simptom 
awal kegagalan jantung 

CARA GUNA: Profesor 
Madya David Foo 
(kanan), yang 
merupakan ketua 
kardiologi TTSH, 
menunjukkan cara 
menggunakan alat baru 
ini kepada seorang 
pesakitnya Cik Tan Hui 
Keng. – Foto BH oleh 
KUA CHEE SIONG

